
Ráiteas

Tá Eíre Bheochana dírithe ar chur chun cinn úsáid theicneolaíochta ar chaoi a thugann tús áite do chruthaitheacht dhaonna i bpróiseas na beochana. 
 
Tá grúpa oibre bunaithe ag Éire Bheochana le creat prionsabal eiticiúil agus treoir a fhorbairt chun cúnamh le baill cloí le caighdeáin idirnáisiúnta agus le riachtanais rialála. 
 
Molann Éire Bheochana go bhforbrófar agus go n-úsáidfear córais Intleachta Saorga faoi chreat láidir prionsabal eiticiúil, ina áireofar inbhuanaitheacht, trédhearcacht, cothroime, cuntasacht agus príobháideacht sonraí. 
 
Leanfaidh Éire Bheochana de bheith ag plé le páirtithe leasmhara chun ár gcuid prionsabail agus treoir a bheachtú agus cuirtear fáilte roimh aiseolas fiúntach chun feabhsú leanúnach a spreagadh. 
Gníomhaíochtaí 

Déanann Éire Bheochana ionadaíocht thar ceann éagsúlacht cuideachtaí agus modhanna oibre trasna píblínte ina áirítear ach nach bhfuil teoranta do léiriú teilifíse, léiriú scannánaíochta, tumthach agus XR, forbairt cluichíochta, meáin idirghníomhacha, ríomhchlárú agus tuilleadh. 
 
Tagann gníomhaíochtaí Éire Bheochana faoi na catagóirí a leanas: 
 
1. Stocaireacht agus abhcóideacht d’earnáil na Beochana in Éirinn 
2. Ionadaíocht ar son gach ballstiúideo os comhair an phobail 
3. Riarachán cistithe 
4. Bainistiú an Acadaimh Thallainne Bheochana Náisiúnta 
5. Gníomhaíochtaí eagraíochtúla 
6. Gradaim Scannán Bheochana na hÉireann 


Beartais

1. Beartas Inmheánach Éire Bheochana 

Cuireann ár bhfoireann agus ár riarthóirí atá in Éire Bheochana, san Acadamh Tallainne Beochana Náisiúnta agus atá bainteach le Gradaim Scannán Bheochana na hÉireann ceangal orthu féin i dtaca le trédhearcacht agus cuntasacht mar a bhaineann sé le húsáid IS. 
 
Ní cheadaímid úsáid IS giniúnach i gcuid ar bith dár ngníomhaíochtaí inmheánacha (rphoist, tuairiscí, iarratais chistithe, aithint cainte agus tras-scríbhinn do chruinnithe, srl.). 
 
Ní cheadaímid úsáid IS i roghnú/ngearrliostú (ardriosca de bharr claontachta buntréithe)/i dtras-scríobh/bhfotheidealú as Gaeilge, srl. tograí a chuirtear isteach chuig an Acadamh Tallainne Beochana Náisiúnta agus chuig Gradaim Scannán Bheochana na hÉireann. 


2. Beartas Ball 
 
Comhairlíonn Éire Bheochana go mbeidh Beartas IS inmheánach ag ballstiúideonna. 
 
Spreagtar ballstiúideonna le heolas a chur ar Acht IS AE. 
 
Glactar leis go dtuigfidh ballstiúideonna rioscaí coitianta a bhaineann le húsáid IS (mar shampla, úsáid theicneolaíochta IS i bhfostaíocht agus in earcaíocht gan mhaoirseacht dhaonna dhian). 
 
Tá ballstiúideonna freagrach as deimhniú go mbeidh tomhaltóirí deiridh ar an eolas faoi úsáid IS agus go mbeidh foirne a bheidh ag obair i dtimpeallacht stiúideo ar an eolas go hiomlán faoi úsáid IS sa phíblíne. 

Nuair a údáidtear IS giniúnach chun saothar foilsithe deiridh a chruthú (e.g. ealaín bholscaireachta, ceol, guthú, srl.) ba chóir a úsáid a chur in iúl go poiblí sna creidiúintí deiridh nó sna fotheidil fhíseáin, nó sna foscríbhinní stadán. 
 
Caithfidh ballstiúideonna Éire Bheochana cloí le comhlíontacht an Achta um Chosaint Sonraí 2018 agus le reachtaíocht Fhostaíochta. 
 
Aithnímid go mb’fhéidir go mbeidh rialú agus maoirseacht theoranta ag ballstiúideonna nuair a sheachfhoinseofar obair d’eagraíochtaí eile. Táimid ag súil le dea-rialachas, áfach, ónár mbaill nuair a aimseofar agus a dhéanfar conarthaí le díoltóirí/soláthróirí. 
 
Tá ceangal ar bhallstiúideonna úsáid IS giniúnach ina gcuid oibre a nochtadh sna cúinsí a leanas: 
 
a. ag cur isteach ar bhallraíocht nó ag déanamh athnuachan ar bhallraíocht Éire Bheochana 
b. ag cur físeán isteach do Spól Taispeána Éire Bheochana 
c. ag cur íomhánna isteach do Thaisclann Éire Bheochana 
d. ag cur tograí isteach d’aon chiste a bhainistíonn Éire Bheochana agus An tAcadamh Tallainne Beochana Náisiúnta 
e. ag cur saothar isteach do Ghradaim Scannán Bheochana na hÉireann 

3. Iarratasóirí seachtracha, beartas soláthróirí & páirtithe leasmhara 

Feidhmíonn Éire Bheochana mar riarthóir do thograí agus do scéimeanna cistithe amhail: 
 
· Ciste Nuálaíochta i Scéalaíocht Fís Éireann 
· Acadamh Tallainne Beochana Náisiúnta Fís Éireann 
· Clár Foghlama agus Forbartha Earnála Choimisiún na Meán (i bpáirtíocht le Gréasán Scileanna Earnálacha Cultúrtha & Cruthaitheacha) 
· Imeachtaí lionraithe agus seastán na hÉireann ag ócáidí earnála (Fís Éireann, RTÉ, Fiontraíocht Éireann, Scáileán Thuaisceart Éireann, etc.) 

Caithfidh Éire Bheochana comhlíontacht le beartas IS an mhaoinitheora féin a dheimhniú i dtaca le húsáid IS i bhforbairt agus i soláthar na dtograí agus na scéimeanna cistithe seo. 
 
Éilítear ar bhaill, eagraíochtaí, cuideachtaí agus iarratasóirí aonair a chinntiú go mbeidh aon chomhlachtaí nó soláthróirí seachfhoinsithe ag teacht le beartais IS an mhaoinitheora/na maoinitheoirí agus Éire Bheochana araon freisin. 
 
Tá ceangal ar iarratasóirí úsáid IS giniúnach ina gcuid oibre agus ina gcuid aighneachtaí a nochtadh: 
 
· Cén chaoi a úsáidtear í 
· Cén fáth a úsáidtear í 
· Cén cineál a úsáidtear 
· Cá háit agus cén dóigh a stóráltar í 

Cuntasacht
 
Chruthaigh Fochoiste IS Éire Bheochana an beartas seo ar 25 Meitheamh 2025, a raibh Rónán Mac Cába ina chathaoirleach air. Nuashonraíodh go deireannach ar 14 Iúil 2025 é. Toisc chomh gasta agus a thagann forbairtí chun cinn sa ghné seo, athbhreithneoimid agus nuashonróimid an cháipéis seo go rialta. Nuashonrófar ar nó um 5 Éanáir 2026 í. 
Is féidir ceisteanna nó aon rúd eile atá le rá faoin cháipéis seo a dhíriú ar delphine.coudray@animationireland.com go rachaidh siad faoi bhráid Delphine Coudray. 
 
 
 
Moltaí 
 
Comhairlíonn Éire Bheochana gur chóir go gcoinneoidh ballstiúideonna beartas ar úsáid IS a nuashonrófar go rialta ar chóir a fhoilsiú agus a chur ar fáil do pháirtithe leasmhara, d’fhostaithe, do chliaint agus do shaoroibrithe. 
 
Chun Beartas ar Úsáid IS a fhorbairt, molaimid go leanfaidh stiúideonna próiseas bailithe agus comhroinnte eolais do na páirtithe leasmhara go léir i dtosach. Cuireann monatóireacht agus tuiscint chásanna úsáide faoi fheidhmiú IS ar chumas páirtithe leasmhara socruithe feasacha a dhéanamh. 

Moltar go ndéanfaidh stiúideonna mar a leanas: 
 
1. Ceap Bainisteoir sonraí chun maoirseacht a dhéanamh ar úsáid IS san eagraíocht.  
2. Tabhair faoi agus cuir oiliúint ar fáil don fhoireann/chriúnna a bhaineann le húsáid IS agus ceanglais dhlíthiúla. 
3. Tabhair rannpháirt do réimse páirtithe leasmhara (ealaíontóirí, cleachtóirí dlí, teic.) chun claontachtaí nó ceisteanna eiticiúla a aimsiú sa pholasaí agus sna gnásanna. 
4. Déan taighde ar na rioscaí agus á dtuiscint mar a bhaineann siad le húsáid uirlisí IS agus a dtionchar ar chomhaontuithe agus ar pholasaíthe Príobháideachta Sonraí, Neamhnochta agus Rúndachta. 
5. Taifead gníomhaíochtaí agus úsáid IS mar a bhaineann leis an eagraíocht. 
6. Déan liosta de na gníomhaíochtaí eagraíochta agus léirithe a úsáideann nó a idirghníomhaíonn le IS faoi láthair, ag cur síos ar raon agus ar aidhm na IS i ngach gníomh. 
7. Meas na rioscaí i ngach cás úsáide agus cruthaigh catagóirí amhail “glactha”, “faomhadh ag teastáil” nó “diúltaithe”, Tá an Bainisteoir Sonraí freagrach as monatóireacht, ag faomhadh nó ag diúltú úsáid IS laistigh den eagraíocht. 
8. Glan clásail chonartha chun sainmhíniú a thabhairt ar úinéireacht, cé hé an t-údar, teacht isteach, oibleagáidí úsáide cothroim agus ceart morálta. Má tá ealaíontóir daonna ag obair ar ábhar IS-ghinte, ba chóir é a chur ar an eolas faoi. 
9. Cinntigh go mbeidh maoirseacht agus idirghabháil dhaonna ar fáil i gcaitheamh an phróisis don uile úsáid inghlactha IS. Beartaigh athphlean daonna i gcónaí má bheidh úsáid uirlise IS ina bagairt ar chearta nó ar eitic na heagraíochta agus a pháirtithe leasmhara. Ba chóir daoine athbhreithniú a dhéanamh ar aon saothar a ghineann nó a chúnaíonn IS leis. 
10. Lean le monatóireacht a dhéanamh ar threochtaí rialála. Lean fógraí ó Chomhairle na hÉireann um IS, treoracha ón AE, agus leasuithe don reachtaíocht náisiúnta. 
11. Cuir in iúl d’úsáideoirí nó luchtanna féachana go soiléir nuair a bhí ábhar IS-ghinte. Déan machnamh ar chlásail shéanta nó ar lipéid a léiríonn go raibh an t-ábhar IS-ghinte. 
 

Eolas Breise agus Acmhainní 
 
Comhairle na hÉireann um IS
 https://www.gov.ie/en/department-of-enterprise-tourism-and-employment/campaigns/artificial -intelligence-ai-advisory-council/ 
https://www.gov.ie/en/department-of-enterprise-tourism-and-employment/campaigns/artificial -intelligence-ai-advisory-council/ 

 
Achoimhre Gharbh ar Acht IS ón AE
https://artificialintelligenceact.eu/high-level-summary/ 
 
Straitéis Náisiúnta IS na hÉireann (Athnuaite 2024)
https://enterprise.gov.ie/en/publications/national-ai-strategy-refresh-2024.html#:~:text=Irelan d's%20first%20National%20Artificial%20Intelligence,and%20for%20delivering%20public%2 0services 
 
Oiliúint ó Dhlí-Chumann na hÉireann: https://www.lawsociety.ie/productdetails?pid=3645 

 
Fís Éireann
 
CnaM 
 
RTÉ
 
Gan Úsáid IS: https://notbyai.fyi/ 

 
B’fhéidir gur mhian le baill smaoineamh ar shuainteas deimhnithe le léiriú nuair a chruthaítear saothar gan IS. 

Cruthaítear na suaitheantais Gan Úsáid IS chun níos mó daoine a spreagadh le bunábhar a dhéanamh agus chun cabhrú le luchtanna féachana ábhar duine-ginte a aithint. 

 

 
 
 
 
 
 
 
 
 
 
 
 
 
RIOSCAÍ A BHAINEANN LE hUIRLISÍ IS 
 
Ba chóir do ballstiúideonna a bheith ar an eolas faoi na rioscaí a bhaineann le huirlisí IS. 

Is minic a théann córais ghiniúnacha IS faoi oiliúint ar thacair shonraí ollmhóra ina áirítear ábhair atá faoi chóipcheart (ealaín, ceol, litríocht, srl.) gan léirchead ó chruthaitheoirí. De bharr seo tá na tionchair dhiúltacha a leanas ag dul i bhfeidhm ar an spás cruthaitheach: 

· Sárú Cóipchirt & Aighnis Dhleathacha 
· Próisis a eagraítear as an láthair – is féidir le Múnlaí agus Torthaí athrú thar oíche 
· Díláithriú Post 
· Caillteanas Inchreidteachta 
· Claontacht & Bréagléiriú 
· Díluacháil Ealaíne 
· Lagú Stíle Ealaíne 
· Caillteanas Caighdeáin 
· Bradaíl & Ceisteanna Eiticiúla 
· Astaíochtaí Carbóin Méadaithe 
 
Níl na cláir nó saothair fhoilsithe a chruthaítear trí úsáid a bhaint as uirlisí ginte IS Íomhá, Téacs agus Físeáin, níl siad incháilithe chun údaracht údair nó cosaint cóipchirt a éileamh. 
 
B’fhéidir go sáródh úsáid achoimre tríú páirtí, uirlisí aistrithe agus ceartaithe gramadaí amhail ChatGPT, Google Translate and Grammarly gealltanas eagraíochta do Rúndacht, Neamhnochtadh agus Phríobháideacht Sonraí. 

 
Samplaí feidhmeanna féideartha ag baint úsáid as IS: 
 
Giniúint agus ionramháil íomhá 

· Eadraíocht 
· Obair ealaíne dearaidh/ choincheapa 
· Ath-dhathú 
· Ceartú datha 
· Athsholáthar cúlra 
· Giniúint lógó agus uirlisí cló go dtí veicteoir 
· Cruthú acmhainne 

Giniúint físeán 

· Cruthú físeáin 
· Eagarthóireacht agus cur le chéile 


Giniúint fuaime agus anailís 

· Aithint cainte agus tras-scríbhinn 
· Cumadóireacht cheoil 
· Clónáil gutha 
· Teidealú gutha agus breisdubáil 
· Uathbheolbheachtú 
Giniúint téacs agus anailís 

· Anailís scripte 
· Aistriúchán teanga 
· Scríbhneoireacht scripte 
· Eagarthóireacht scripte 
· Teidealú agus Fotheidealú Uathoibrithe 
· Athrú cló 

3T agus VFX 

· Samhaltú 3T ó íomhá nó leid 
· Ionsamhlú VFX 
· Aimsiú réada 
· Giniúint Maisc 
· Rianú uathoibrithe 
· Ag rótascópáil 

Giniúint Cóid 

· Ríomhchlárú píblíne 
· Códú 
Uas-scálú Íomhá 

· Uas-scálú íomhá 
 
 
Earcaíocht (glactar leis gur gníomhaíocht a bhfuil ardriosca léi faoi Acht IS AE de bharr claontachta IS) 
· Measúnú portfóilió (glactar leis gur gníomhaíocht a bhfuil ardriosca léi faoi Acht IS AE de bharr claontachta IS) 
 
https://www.adobe.com/ie/ai/overview/features.html 

